
SKILMÁLAR OG SKILYRÐI FYRIR JLR ID OG JLR BUSINESS ID, ÚTGÁFA 2.0 
SKILMÁLAR OG SKILYRÐI 

 
VINSAMLEGAST LESTU ÞESSA SKILMÁLA OG SKILYRÐI VANDLEGA OG GAKKTU ÚR SKUGGA UM AÐ 
ÞÚ SKILJIR ÞÁ ÁÐUR EN ÞÚ VIRKJAR OG NOTAR JLR ID EÐA JLR BUSINESS ID. EINKUM VILJUM VIÐ 

VEKJA ATHYGLI ÞÍNA Á NOTKUNARSKILYRÐUNUM Í ÁKVÆÐI 3 OG TAKMÖRKUNUM ÁBYRGÐAR Í 
ÁKVÆÐI 6. 

1. Inngangur 

1.1. Um okkur. Við erum Jaguar Land Rover Limited, félag með takmarkaðri ábyrgð sem skráð er í Englandi og 
Wales, með skráð aðsetur að Abbey Road, Whitley, Coventry CV3 4LF, og skráningarnúmer 1672070. Skráð 
virðisaukaskattsnúmer okkar er GB927153228 (í þessum skilmálum er vísað til okkar sem „JLR“, „við“, „okkur“ og 
„okkar“).   

1.2. Hvað þessir skilmálar taka til. Við bjóðum þjónustu sem gerir þér kleift að stofna almennan stafrænan reikning 
(„JLR ID / JLR Business ID“) sem gerir þér kleift að nota sömu innskráningarupplýsingar fyrir alla stafræna JLR-
þjónustu sem tekur þátt („stafræn þjónusta“) sem JLR og/eða tengd félög okkar bjóða hverju sinni í gegnum 
samhæft Jaguar-, Range Rover-, Discovery- eða Defender-ökutæki þitt („ökutæki“), og/eða eitthvert af eftirfarandi 
farsímaforritum: „Range Rover App“, „Discovery App“, „Defender App“, „Jaguar App“ („forritin okkar“) og/eða í 
gegnum vefsvæði, vefgáttir og/eða þróunarverkvanga JLR. (Forritin okkar, stafræn þjónusta, ökutæki, vefsvæði, 
gáttir og verkvangar eru sameiginlega nefnd „verkvangur/verkvangar“). 

1.3. Þú getur uppfært og stjórnað JLR ID / JLR Business ID, sem inniheldur persónuupplýsingar þínar og 
kjörstillingar, í gegnum verkvanginn/verkvangana. 

1.4. Vinsamlegast athugaðu að notkun þín á JLR ID / JLR Business ID er einnig háð eftirfarandi: 

1.4.1. Notkunarskilmálum vefsvæða okkar, sem finna má á https://incontrol.jaguar.com/jaguar-portal-owner-

web/about/terms-and-conditions/ISL, og https://incontrol.landrover.com/jlr-portal-owner-

web/about/terms-and-conditions/ISL, og gilda um notkun þína á vefsvæðum okkar; 

1.4.2. persónuverndarstefnu okkar, sem finna má og lesa á viðeigandi verkvangi/verkvöngum sem þú ert að nota, 
og fjallar um hvernig við notum þær upplýsingar sem þú afhendir okkur þegar þú notar verkvanginn/verkvangana; 
og 

1.4.3. vafrakökustefnum okkar, sem finna má og lesa á viðeigandi verkvangi/verkvöngum sem þú ert að nota, og 
fjalla um hvernig við notum vafrakökur, vefmerki og þess háttar tækni þegar þú notar verkvanginn/verkvangana. 

1.5. Svona hefur þú samband við okkur ef þú ert neytandi. Þú ættir fyrst að hafa samband við viðurkenndan 
söluaðila. Þú getur haft samband við okkur með þeim samskiptaleiðum sem eru í boði á 

https://www.jaguarisland.is/service-locator eða https://www.landrover.is/contact-forms/contact-us-form. 

1.6 Hvernig getum við haft samband við þig. Ef við þurfum að hafa samband við þig munum við gera það annaðhvort 
í gegnum verkvanga okkar eða með því að senda þér tölvupóst á netfangið sem þú gafst okkur þegar þú skráðir þig 
fyrir JLR ID / JLR Business ID, í samræmi við samskiptastillingar þínar. Gakktu úr skugga um að uppfæra reglulega 
tengiliðaupplýsingar þínar. 

2. Samningur okkar við þig 

2.1 Samningurinn. Til að fá aðgang að JLR-verkvöngum sem nota JLR ID / JLR Business ID verður þú að 
samþykkja þessa skilmála og skilyrði og þú gætir einnig þurft að samþykkja aðra víðtækari skilmála, þar á meðal 
sérstaka skilmála fyrir forritin okkar, skilmála sem eiga sérstaklega við um hverja stafræna þjónustu og skilmála 
veitenda þriðju aðila, auk viðeigandi persónuverndarstefnu JLR („skilmálarnir“).  

https://incontrol.jaguar.com/jaguar-portal-owner-web/about/terms-and-conditions/ISL
https://incontrol.jaguar.com/jaguar-portal-owner-web/about/terms-and-conditions/ISL
https://incontrol.landrover.com/jlr-portal-owner-web/about/terms-and-conditions/ISL
https://incontrol.landrover.com/jlr-portal-owner-web/about/terms-and-conditions/ISL
https://www.jaguarisland.is/service-locator
https://www.landrover.is/contact-forms/contact-us-form

2.2. Þegar þú hefur samþykkt skilmálana (annaðhvort með því að haka í reit eða með því að nota einhvern 
verkvanganna)), myndast lagalega bindandi samningur milli þín og JLR varðandi JLR ID / JLR Business ID. Einnig 
er hægt að skoða skilmála tiltekinnar stafrænnar þjónustu með því að smella á tengla á skjánum í ökutækinu.  

2.3. Þegar þú skráir þig fyrir JLR ID / JLR Business ID ert þú að samþykkja að þessir skilmálar og skilyrði gildi um 
þig. Ef þú vilt ekki samþykkja þessa skilmála og skilyrði skaltu ekki skrá þig fyrir JLR ID / JLR Business ID. 

2.4. Breytingar á skilmálunum og verkvöngunum. Við kunnum að uppfæra skilmálana og verkvangana endrum og 
sinnum. Við munum sjá til þess að þú fáir aðgang að uppfærðum skilmálum. Ef þú ert neytandi og við gerum 
verulegar breytingar munum við tilkynna þér um þær skriflega (þar sem unnt er að gera það). Þú gætir, eftir því 
hvers eðlis uppfærslan er, ekki getað notað JLR ID / JLR Business ID og/eða verkvangana fyrr en þú hefur samþykkt 
nýjustu útgáfu skilmálanna.  

2.7. Áskildar breytingar. Við getum ávallt gert breytingar á skilmálunum, JLR ID / JLR Business ID og verkvöngunum 
án þess að tilkynna þér um það af eftirfarandi ástæðum: 

(a) vegna öryggis ökutækisins, netöryggis og/eða öryggisástæðna; 

(b) til að endurspegla breytingar á viðeigandi lögum og reglugerðarkröfum; 

(c) til að gera lítilsháttar tæknilegar breytingar og úrbætur (þ.m.t. að bæta við nýrri  virkni) að því gefnu að 

slíkar breytingar hafi ekki veruleg áhrif á notkun þína á verkvöngunum; og 

(d) í tilvikum þar sem utanaðkomandi þættir og/eða aðrar kringumstæður sem við getum með sanngjörnu móti 

ekki haft stjórn á, þar á meðal en ekki takmarkað við framboð á neti, öryggiskröfur og 

hugbúnaðaruppfærslur, hafa áhrif á einhverja eða alla verkvangana og/eða JLR ID / JLR Business ID. 

2.8. Skilmálar okkar og skilyrði gilda þar til þú eða við lokum JLR ID / JLR Business ID og/eða ljúkum með öðrum 
hætti öllum áskriftum að stafrænu þjónustunni okkar og/eða öðrum verkvangi/verkvöngum. 

2.9. Skilmálarnir gilda ekki um eftirfarandi. Skilmálarnir gilda ekki um ökutækið þitt né aukahluti eða búnað af 
neinum toga. Aðskildir skilmálar gilda um kaup á ökutækinu og öðrum aukahlutum eða búnaði sem þú kannt að 
kaupa. Ábyrgð ökutækis. Ekkert í þessum skilmálum skal breyta, raska, hafa áhrif á eða takmarka lögbundin 
réttindi þín sem neytanda né neina ábyrgð sem gildir um ökutækið. Verkvangarnir eru veittir aðskildir frá ökutækinu 
og slíkri ábyrgð. JLR og/eða tengd félög okkar áskilja sér þó rétt til að synja um ábyrgðarvernd að því marki sem 
sýnt er fram á að tjón, bilun eða galli hafi stafað beint af (i) misnotkun á einhverjum verkvanganna eða (ii) verulegu 
broti á þessum skilmálum af þinni hálfu eða af hálfu einhvers sem notar reikninginn þinn. 

3. Notkunarskilmálar 

3.1. JLR ID / JLR Business ID er veitt þér án endurgjalds og er viðbót við stafrænu þjónustuna sem JLR veitir.  

3.2. Með því að nota JLR ID / JLR Business ID ábyrgist þú að þú munir ekki: 

3.2.1. nota JLR ID / JLR Business ID á neinn hátt sem er ekki í samræmi við þessa skilmála og skilyrði eða á neinn 
hátt sem brýtur gegn lögum eða reglugerðum sem gilda á viðkomandi svæði, landi eða alþjóðlega; 

3.2.2. leyfa öðrum að nota JLR ID / JLR Business ID; 

3.2.3. brjóta gegn hugverkaréttindum okkar eða þriðja aðila í tengslum við notkun þína á JLR ID / JLR Business ID. 

3.3. Komi til brots gegn einhverjum af þessum skilmálum og skilyrðum eða ef grunur leikur á misnotkun á 
innskráningarupplýsingum þínum eða JLR ID / JLR Business ID höfum við rétt til að loka JLR ID / JLR Business ID 
og neita þér um aðgang að verkvangi/verkvöngum. Við áskiljum okkur einnig rétt til að gera þig skaðabótaskylda(n) 
fyrir öllum afleiðingum slíkrar misnotkunar. 

3.4. Ef við sækjum ekki rétt okkar gegn þér eða það dregst, þýðir það ekki að við höfum afsalað okkur réttindum til 
þess eða að þú þurfir ekki að uppfylla skuldbindingar þínar, hvorki í viðkomandi tilviki né í framtíðinni. 

3.5. Okkur er heimilt að loka JLR ID / JLR Business ID tafarlaust ef við hættum að veita þjónustuna fyrir staka 
innskráningu af hvaða ástæðu sem er. 

3.6. Þú berð áfram ábyrgð á notkun annars aðila á JLR ID / JLR Business ID. Ef þú leyfir öðrum að fá aðgang 
að verkvöngunum með JLR ID / JLR Business ID berð þú áfram ábyrgð á slíkri notkun eins og um þína eigin notkun 
á verkvöngunum væri að ræða. Þetta þýðir að hvert brot annars aðila á skilmálunum verður talið brot af þinni hálfu 
og þú berð áfram fulla ábyrgð. 

3.7. Gerðir viðskiptavina 

3.7.1. Skilmálarnir gilda um fyrirtækjaviðskiptavini („fyrirtækjaviðskiptavinur/-ir“) og einstaklinga (þ.e. viðskiptavini 
sem koma fram í tilgangi sem tengist ekki atvinnu þeirra, viðskiptum, handverki eða starfsgrein þeirra) („neytandi/-
endur“). Sérstakir skilmálar og skilyrði sem gilda um fyrirtækjaviðskiptavini eru settir fram í viðauka 1.  

3.7.2. Viðskiptavinir með bílaflota. Skilmálarnir gilda einnig um þig ef þú ert notandi ökutækis sem tilheyrir bílaflota. 
Þegar við tilgreinum „ökutæki í bílaflota“ í skilmálunum er átt við ökutæki sem falla undir leigusamning, bílaleigubíla 
frá bílaleigum, ökutæki á vegum vinnuveitanda eða ökutæki sem við eða vottaðir söluaðilar hafa lánað tímabundið. 

Með því að nota JLR ID / JLR Business ID (þar á meðal með því að fá aðgang að einhverjum verkvangi sem tengist 
ökutæki í bílaflota) samþykkir þú að skilmálarnir gildi um þig, jafnvel þótt þú hafir ekki persónulega keypt eða leigt 
ökutækið sem verkvangarnir eru gerðir þér aðgengilegir í gegnum.  

Hafðu í huga að fyrirtækið eða félagið sem er eigandi, leigjandi eða stjórnandi ökutækisins í bílaflotanum („eigandi 
bílaflota“) kann að hafa sett skilmála, reglur eða ferli sem kunna að hafa áhrif á notkun þína á verkvöngunum í 
tengslum við ökutæki í bílaflota. Það er á þína ábyrgð að kanna hjá eiganda bílaflotans notkun verkvanganna sem 
tengjast ökutækinu þínu í bílaflotanum. 

4. Skráning og aðgengi 

4.1. Þær persónuupplýsingar sem þú veitir við skráningu skulu vera sannar og réttar og þú skalt uppfæra slíkar 
upplýsingar ef það verða breytingar á þeim. Vinsamlegast gættu trúnaðar um allar innskráningarupplýsingar og láttu 
þær ekki í té neinum öðrum til að koma í veg fyrir óheimila notkun á JLR ID / JLR Business ID 

4.2. Við áskiljum okkur rétt til að hafna skráningu fyrir JLR ID / JLR Business ID í hverju tilviki fyrir sig. 

4.3. Þótt við munum leita allra sanngjarnra leiða til að halda úti þjónustu og samskiptum og uppfæra allt efni, getum 
við ekki ábyrgst að allir verkvangar séu ávallt aðgengilegir, og við getum heldur ekki lofað neinu um nákvæmni eða 
heilleika efnisins eða upplýsinganna sem þar er að finna. 

4.4. Þjónustan fyrir staka innskráningu er veitt eins og hún kemur fyrir og við getum ekki ábyrgst að hún sé laus við 
villur eða ávallt í boði. Þjónustan fyrir staka innskráningu getur rofnað tímabundið og/eða legið niðri á meðan á 
viðhaldi eða breytingum stendur, eða truflanir verða á miðlum og samskiptum þriðja aðila. 

4.5. Við gerum mögulega breytingar á þjónustunni fyrir staka innskráningu þegar breytingar verða á þjónustuaðilum 
okkar, þegar það verður lagaleg breyting sem krefst þess að við breytum virkni og gerum úrbætur. Getir þú ekki 
samþykkt þessar breytingar getur þú lokað JLR ID / JLR Business ID hvenær sem er. 

4.6. Með því að nota JLR ID / JLR Business ID staðfestir þú og samþykkir áhættu og takmarkanir internetsins, en 
við munum leita allra sanngjarnra leiða til að bregðast við öllum vandamálum sem okkur er bent á. 

4.7. Frekari kröfur um skráningu og aðgengi gilda um fyrirtækjaviðskiptavini, eins og fram kemur í viðauka 1.  

5. Hugverkaréttindi 

5.1. Öll hugverkaréttindi, þar á meðal að því marki sem við á, höfundarréttur, vörumerki, hönnunarréttindi, einkaleyfi 
eða önnur hugverkaréttindi, hvort sem þau eru skráð eða ekki, eru í eigu okkar eða við höfum leyfi til að nota þau, 
nema að annað sé gefið til kynna. 

5.2. Að undanskilinni notkun þinni á JLR ID / JLR Business ID í samræmi við þessa skilmála og skilyrði, hefur þú 
enga heimild til að nota eða, án takmarkana, afrita, breyta, senda, dreifa, birta, endurskapa, gefa út, veita leyfi fyrir 
eða á neinn hátt nota þau hugverkaréttindi sem eru að finna á verkvangi/verkvöngum okkar án skriflegs fyrirfram 
samþykkis okkar. 

6. Takmarkanir á ábyrgð – neytendur 

Þessi hluti gildir eingöngu um neytendur. Takmarkanir á ábyrgð gagnvart fyrirtækjaviðskiptavinum eru tilgreindar í 
viðauka 1.  

6.1. Við berum ábyrgð á hvers konar tjóni eða skaða sem þú verður fyrir sem er fyrirsjáanleg afleiðing brots okkar á 
þessum skilmálum og skilyrðum eða vanrækslu okkar, en við berum ekki ábyrgð á neinu tjóni eða skaða sem ekki 
er fyrirsjáanlegur. 

6.2. Við berum ekki ábyrgð á neins konar óbeinu eða afleiddu tjóni, þar á meðal fjárhagslegu tjóni, sködduðu orðspori 
eða tapi á gögnum. Við berum ekki ábyrgð á neins konar viðskiptalegu tjóni. 

6.3. Við berum ekki ábyrgð á því að skyldur okkar samkvæmt þessum skilmálum og skilyrðum séu ekki efndar eða 
efndir þeirra tefjist vegna atburðar sem er utan okkar stjórnunar, þar á meðal, án takmörkunar, verkfalla, verkbanna 
eða annarra vinnudeilna af hálfu þriðju aðila, borgaralegra óeirða, uppþota, innrásar, hryðjuverkaárásar eða hótunar 
um slíka árás, stríðs (hvort sem því hefur verið lýst yfir eða ekki) eða hótunar um eða undirbúnings stríðs, elds, 
sprengingar, storms, flóðs, jarðskjálfta, landsigs, faraldurs eða annarra náttúruhamfara, bilunar eða truflunar á 
opinberum eða einkareknum fjarskiptanetum eða athafna eða athafnaleysis löggæsluyfirvalda eða neyðarþjónustu. 

6.4. Við útilokum ekki eða takmörkum ábyrgð okkar vegna dauða eða líkamstjóns sem stafar af vanrækslu okkar, 
svikum eða sviksamlegri rangfærslu, né vegna annarra atriða þar sem ólöglegt eða óheimilt væri fyrir okkur að 
útiloka eða reyna að útiloka ábyrgð. 

6.5. Heildarfjárhæðin sem þú getur krafist af okkur er takmörkuð. Heildarfjárhæðin sem þú getur krafist af okkur 
vegna tjóns eða skaða sem þú verður fyrir samkvæmt eða í tengslum við þessa skilmála og verkvangana skal undir 
öllum kringumstæðum takmarkast við fjárhæð sem jafngildir gjöldunum sem þú greiddir fyrir notkun á JLR ID / JLR 
Business ID / verkvöngunum. Ef ekkert gjald er greitt fyrir þessa þjónustu er öll ábyrgð útilokuð nema slíkt sé óheimilt 
samkvæmt lögum. Þetta á ekki við um þær tegundir tjóns sem kveðið er á um í málsgreininni hér á undan 

6.6. Ekkert í þessum skilmálum og skilyrðum skal hafa áhrif á lagaleg réttindi þín sem neytandi. 

7. Notkun gagna 

7.1. Hvert ákvæðanna í þessum skilmálum og skilyrðum gildir óháð öðrum. Sé skorið úr um að einhver ákvæði séu 
ólögleg, ógild eða á annan hátt óframfylgjanleg skulu önnur ákvæði standa eftir í fullu gildi. 

7.2. Söfnun gagna. Þegar þú notar JLR ID / JLR Business ID kunnum við að safna og vinna úr tæknilegum 
upplýsingum um tækin sem þú notar og ökutækið, sem og tengdan hugbúnað, vélbúnað og jaðartæki, í því skyni 
að bæta vörur okkar og veita verkvangana. Frekari upplýsingar er að finna í persónuverndarstefnu okkar fyrir 
stafræna þjónustu. 

7.3. Gagnagjöld. Nema við höfum samið um annað í skilmálunum berð þú ábyrgð á öllum gjöldum netþjónustuaðila, 
gjöldum vegna gagnaáskriftar og öðrum kostnaði sem tengist aðgangi að verkvöngunum um internetið eða 
nettengingu til að sækja gögn eða nota JLR ID / JLR Business ID. 

7.4. Gagnasending. Með því að nota JLR ID / JLR Business ID viðurkennir þú og samþykkir að sendingar á 

internetinu séu aldrei fullkomlega leynilegar eða öruggar. Þrátt fyrir þær öryggisráðstafanir sem við og þjónustuaðilar 
okkar höfum komið á getum við ekki ábyrgst að aðrir geti ekki fengið aðgang að eða hlerað upplýsingar sem sendar 
eru á internetinu með JLR ID / JLR Business ID. 

7.5. Takmarkanir á tilteknum markaðssvæðum. Vinsamlegast athugaðu að aðgangur þinn að og notkun þín á 

sumum verkvöngum með JLR ID / JLR Business ID kunna að vera takmörkuð og eru háð eftirfarandi: 

(a) fullnægjandi athugun á lánshæfi og staðfestingarferli sem felur í sér en takmarkast ekki við áskilda 
„athugun á viðskiptavini“ (sem kann að fela í sér að staðfesta hver þú ert, staðfesta eignarhald á ökutækinu 
og athuga stöðu þína á lista yfir alþjóðlegar refsiaðgerðir); og 

(b) staðsetningarathugun til að staðfesta að þú sért ekki á stað sem sætir refsiaðgerðum, ráðstöfunum eða 
takmörkunum frá viðeigandi refsiaðgerðaryfirvaldi (t.d. yfirvöldum SÞ, Bretlands, ESB eða Bandaríkjanna) 
og notir ekki JLR ID / JLR Business ID / verkvangana á slíkum stað, þar sem áframhaldandi notkun þín á 
JLR ID / JLR Business ID / verkvöngunum myndi stofna getu JLR til að fara að viðeigandi alþjóðlegum 
útflutningseftirlits- og refsiaðgerðalögum og -reglugerðum í hættu. 

Athugaðu að til að auðvelda áðurnefndar athuganir verðurðu að afhenda JLR eða tilnefndum þriðja aðila 
tiltekin gögn og persónuupplýsingar. Í sumum tilvikum verður þú beðin(n) um að leggja fram viðbótarskjöl 
til að ljúka staðfestingarferlinu á fullnægjandi hátt. 

7.6. Ef aðgangur þinn að og notkun þín á JLR ID / JLR Business ID sæta takmörkunum vegna aðstæðna sem lýst 
er í kafla 7.5 hér að ofan verður þú þegar í stað að hætta að nota alla tiltæka verkvanga og tilteknir verkvangar 
og/eða stafræn þjónusta kunna ekki lengur að standa þér til boða. Í slíkum tilvikum áttu ekki rétt á endurgreiðslu 
neinna virkra áskrifta og/eða yfirstandandi greiðslur og/eða endurgreiðslur verða stöðvaðar af JLR. 

7.7. Aðgangur að skilmálum og skilyrðum. Þú mátt prenta, hlaða niður eða á annan hátt vista afrit af þessum 
skilmálum og skilyrðum til síðari nota. Ef þú vilt fá aðgang að gildandi útgáfu skilmálanna og skilyrðanna þarftu að 
skrá þig inn í JLR-forritið sem þú velur með JLR ID eða JLR Business ID. Gildandi útgáfa skilmálanna og skilyrðanna 
er aðeins aðgengileg innan sannreynds umhverfis viðkomandi JLR-forrits. Við mælum með að þú skoðir þessa 
skilmála og skilyrði reglulega til að fylgjast með hugsanlegum uppfærslum. 

 

8. SVONA NOTUM VIÐ PERSÓNUUPPLÝSINGAR ÞÍNAR 

8.1. Mismunandi persónuverndarstefnur gilda fyrir hvert forritanna okkar, mismunandi verkvanga og stafrænu 
þjónustuna. Eftir því hvaða forrit okkar, verkvang eða stafræna þjónustu þú notar skaltu kynna þér 
persónuverndarstefnur okkar og/eða viðkomandi þriðja aðila til að fá upplýsingar um notkun og varðveislu 
persónuupplýsinga þinna og réttindi þín varðandi persónuvernd. 

8.2. Innan Evrópusambandsins gætir þú átt rétt á að óska eftir aðgangi að hluta þeirra gagna sem JLR og/eða 
Jaguar Land Rover Limited (að því marki sem um aðskilda lögaðila er að ræða) og/eða ökutæki þitt geyma 
samkvæmt gagnalögum ESB 2023/2854 („gagnalögin“) eða tilskipun ESB 2023/2413 (REDIII). Þessi aðgengilegu 
hráu gögn kunna að verða mynduð af verkvöngum okkar hverju sinni, ásamt tilheyrandi lýsigögnum, og nefnast 
„Vöruupplýsingar“ og „Tengd þjónustugögn“ í gagnalögunum. Vöruupplýsingar og Tengd þjónustugögn fyrir 
ökutækið þitt eru breytileg eftir þeim verkvangi sem þú notar og/eða gerð ökutækisins og áskrift þinni (ef við á).  

8.3. Ef þú ert í Bretlandi og/eða ESB getur þú óskað eftir aðgangi að Vöruupplýsingum þínum og Tengdum 

þjónustugögnum í gegnum „JLR Data Portal“ á data.jlr.com. Þú getur einnig óskað eftir eyðingu Vöruupplýsinga 

og Tengdra þjónustugagna sem við geymum eða lagt fram aðra fyrirspurn sem tengist gagnalögunum eða REDIII 

með því að hafa samband við þjónustumiðstöð JLR fyrir þinn markað; upplýsingar um hana eru að finna á 

www.JLR.com eða hjá viðurkenndum söluaðila þínum. Athugaðu að eyðing Vöruupplýsinga þinna og Tengdra 

þjónustugagna kann ekki alltaf að eiga við eða vera tæknilega framkvæmanleg. Við munum leitast við að verða við 

https://www.jlr.com/
https://www.jlr.com/

beiðni þinni um eyðingu í samræmi við skyldur okkar samkvæmt gagnalögunum og eins og nánar er lýst í viðeigandi 

persónuverndarstefnu.  

8.4. Við kunnum að nota viðeigandi Vöruupplýsingar og Tengd þjónustugögn í eftirfarandi tilgangi: 

(a) til að uppfylla lagalegar skyldur okkar og reglugerðarskyldur;  

(b) til að setja upp og styðja nettengda virkni ökutækisins;  

(c) til að eiga samskipti við eiganda ökutækisins að lögum eða viðurkenndan skráðan aðalnotanda þess vegna 

þjónustu- og ábyrgðarkrafna, sem og umsýslu áskriftarþjónustu;  

(d) til að senda notanda ökutækisins tilkynningar um ástand þess;   

(e) vegna greiningar- og þróunarstarfsemi til að bæta upplifun viðskiptavina og fylgjast með þróun og 

endurbótum á vörum eða þjónustu;  

(f) til að styðja við þráðlausar hugbúnaðaruppfærslur, þar sem þær eru tiltækar; og 

(g) til að sannreyna ábyrgðarkröfur, greina sviksamlegar kröfur og greina óheimilar breytingar á ökutækinu. 

8.5. Við kunnum að deila Vöruupplýsingum þínum og Tengdum þjónustugögnum með þjónustuaðilum okkar, að því 
tilskildu að þeir noti Vöruupplýsingarnar og Tengdu þjónustugögnin eingöngu fyrir okkar hönd og þegar þess er þörf 
í þeim tilgangi sem tilgreindur er hér að framan. 

8.6. Þú staðfestir að við höfum veitt allar upplýsingar fyrir samningsgerð sem krafist er samkvæmt 2. mgr. 3. gr. og 
3. mgr. 3. gr. gagnalaganna varðandi Vöruupplýsingar og Tengd þjónustugögn sem ökutækið býr til eða tengjast 
ökutækinu og tengdri þjónustu og staðfestir að þessi kafli sé aðeins almennt yfirlit yfir þær upplýsingar. Í viðeigandi 
tilvikum hefðu allar nánari upplýsingar, þar á meðal um eðli og flokka gagna, snið, magn, sendingareiginleika, 
geymslutíma, aðgangsaðferðir, hömlur og aðrar gildandi takmarkanir, verið veittar með ökutækinu/vörunni þinni. 

Tilteknir verkvangar / stafræn þjónusta kunna að nota staðsetningargögn sem send eru frá tækjum þínum eða 
ökutæki. Upplýsingar um sértæka notkun staðsetningargagna er að finna í viðeigandi persónuverndarstefnum og 
skilmálum um tilteknar aðgerðir. 

9. Þriðju aðilar 

9.1. Við kunnum að framselja þennan samning til annars aðila. Við kunnum að framselja réttindi okkar og skyldur 

samkvæmt skilmálunum til annarrar stofnunar, en slíkt mun ekki hafa áhrif á réttindi þín eða skyldur okkar samkvæmt 

skilmálunum. 

9.2. Þú þarft samþykki okkar til að framselja réttindi þín til annars aðila. Þú mátt aðeins framselja réttindi þín 

eða skyldur samkvæmt þessum skilmálum til annars aðila að fengnu skriflegu samþykki okkar.  

9.3. Enginn annar aðili hefur nokkurn rétt samkvæmt þessum samningi (að undanskildum aðila sem þú 

framselur ábyrgð framleiðanda til). Þessi samningur er milli þín og okkar (þar með talið allra tengdra félaga og/eða 

félaga innan samstæðunnar). Enginn annar aðili hefur rétt til að framfylgja neinum ákvæðum samningsins. Við 

kunnum að breyta eða fella þessa skilmála og skilyrði úr gildi án samþykkis þriðja aðila. 

10. Ágreiningur  

10.1. Aðrir hlutar þessa samnings munu halda gildi sínu ef dómstóll kveður á um að hluti þessa samnings 

sé ólöglegur. Hver hluti þessara skilmála og skilyrða gildir óháð öðrum. Í tilvikum þegar dómstóll eða þar til bært 

yfirvald kveður á um að einhver skilmálanna standist ekki lög halda eftirstandandi skilmálar áfram gildi sínu. 

10.2. Jafnvel þótt við drögum það að framfylgja þessum samningi getum við samt framfylgt honum síðar. 

Ef við krefjumst ekki undireins að þú framkvæmir tiltekið atriði sem þér er skylt að gera samkvæmt þessum skilmálum 

og skilyrðum eða töf verður á því að við grípum til aðgerða gegn þér vegna brots þíns á þessum samningi mun slíkt 

ekki þýða að þú þurfir ekki að framkvæma áðurnefnt atriði og mun ekki koma í veg fyrir að við grípum til aðgerða 

gegn þér síðar meir. Til dæmis ef við komumst að því að þú hafir deilt innskráningarupplýsingum reikningsins og 

lokum reikningnum þínum einhvern tíma síðar. 

10.3. Hvaða lög gilda um þennan samning og hvar þú getur höfðað mál. Þessir skilmálar og skilyrði lúta enskum 

lögum og þú getur höfðað mál vegna þessa samnings fyrir enskum dómstólum. Ef þú býrð í Skotlandi getur þú 

höfðað mál vegna þessa samnings annaðhvort fyrir skoskum eða enskum dómstólum. Ef þú býrð á Norður-Írlandi 

getur þú höfðað mál vegna þessa samnings annaðhvort fyrir norðurírskum eða enskum dómstólum. Ef þú ert 

neytandi nýtur þú verndar allra ófrávíkjanlegra ákvæða laga þess lands þar sem þú ert búsettur. 

VIÐAUKI 1 – VIÐBÓTARSKILMÁLAR SEM GILDA UM NOTKUN AF HÁLFU FYRIRTÆKJAVIÐSKIPTAVINA 

Þessi hluti gildir um fyrirtækjaviðskiptavini. 

1. STOFNUN REIKNINGS 

1.1. Stofnun JLR ID / JLR Business ID er í öllum tilvikum háð samþykki JLR að eigin óskoraða mati. 

JLR kann að krefjast þess að fyrirtækjaviðskiptavinurinn og/eða eigendur bílaflota leggi fram þær 

upplýsingar og gögn sem JLR telur sanngjarnt að óska eftir, meðal annars vegna sannreyningar á 

deili, athugunar með tilliti til refsiaðgerða og annarra regluvörsluathugana. 

1.2. Stofnun JLR Business ID kann að fela í sér handvirka yfirferð hjá JLR sem getur tekið allt að 28 

daga. JLR ber enga ábyrgð á töfum á samþykki / skráningu JLR Business ID. 

1.3. JLR kann að synja um stofnun JLR Business ID ef JLR telur að viðeigandi kröfur hafi ekki verið 

uppfylltar. 

2. SVONA Á AÐ HAFA SAMBAND VIÐ OKKUR  

2.1. Svona hefur þú samband við okkur ef þú ert fyrirtækjaviðskiptavinur. Tilkynning sem þú sendir 

okkur eða við sendum þér telst móttekin og réttilega birt 24 klukkustundum eftir að tölvupóstur er 

sendur eða þremur dögum eftir að bréf er póstlagt. Að því er varðar tilkynningar sem við sendum 

þér í forritum okkar / á verkvöngum okkar teljast þær mótteknar og réttilega birtar þegar í stað. Við 

sönnun á afhendingu slíks fyrirvara er nægilegt að sýna fram á, þegar um er að ræða bréf, að bréfið 

hafi verið réttilega merkt, stimplað og póstlagt og þegar um er að ræða tölvupóst, að slíkur 

tölvupóstur hafi verið sendur á tilgreint netfang móttakanda. 

2.2. Hvernig getum við haft samband við þig. Ef við þurfum að hafa samband við þig gerum við það 

annaðhvort í gegnum verkvangana eða skriflega á netfangið eða póstfangið sem þú gafst okkur 

þegar þú skráðir þig fyrir JLR ID / JLR Business ID, í samræmi við samskiptastillingar þínar. Gakktu 

úr skugga um að uppfæra reglulega tengiliðaupplýsingar þínar.  

3. ÁBYRGÐ OKKAR Á TJÓNI EÐA SKAÐA SEM ÞÚ VERÐUR FYRIR EF ÞÚ ERT FYRIRTÆKI  

3.1. Þú viðurkennir að stafræn þjónusta / verkvangar / JLR ID / JLR Business ID („JLR-þjónustan“) hafi 

ekki verið þróuð til að uppfylla einstaklingsbundnar þarfir þínar og því er það á þína ábyrgð að 

tryggja að JLR-þjónustan uppfylli þarfir þínar. 

3.2. Við veitum JLR-þjónustuna einungis til notkunar innanhúss í fyrirtækinu eða félaginu þínu og þú 

samþykkir að hvorki endurselja JLR-þjónustuna né nota hana í öðrum viðskiptalegum tilgangi. 

3.3. Undir engum kringumstæðum berum við ábyrgð af neinum toga (hvort sem er samkvæmt samningi, 

skaðabótarétti (þ.m.t. en takmarkast ekki við gáleysi), vegna brots á lögbundinni skyldu eða á annan 

hátt) sem tilkomin er samkvæmt þessum skilmálum og skilyrðum vegna: 

3.3.1.  taps á hagnaði, sölu, viðskiptum eða tekjum;  

3.3.2.  truflunar á viðskiptum; 

3.3.3.  taps áætlaðs sparnaðar, 

3.3.4.  gagna- eða upplýsingataps eða -skemmda; 

3.3.5.  glataðra viðskiptatækifæra, viðskiptavildar eða orðspors; eða 

3.3.6.  óbeins eða afleidds tjóns eða skaða 

3.4. Að undanskildu því tjóni sem tilgreint er í kafla 3.3 hér að ofan (sem við berum ekki ábyrgð á) skal 

samanlögð hámarksábyrgð okkar samkvæmt þessum skilmálum og skilyrðum og í tengslum við 

JLR-þjónustuna (hvort sem hún byggist á samningi, skaðabótarétti (þar með talið en ekki takmarkað 

við vanrækslu), broti á lögbundinni skyldu eða öðru) undir öllum kringumstæðum takmarkast við 

fjárhæð sem jafngildir 100% af þeim gjöldum sem þú hefur greitt okkur fyrir JLR-þjónustuna; í 

mörgum tilvikum getur sú fjárhæð verið núll. Áðurnefnd hámarksupphæð gildir ekki um hlutann hér 

á eftir. 

3.5. Ekkert í þessum skilmálum og skilyrðum skal takmarka eða útiloka ábyrgð okkar á: 

3.5.1.  dauða eða heilsutjóni vegna vanrækslu af okkar hálfu; 

3.5.2.  svikum eða sviksamlegum rangfærslum; eða 

3.5.3.  hverri annarri ábyrgð sem ekki er heimilt að útiloka eða takmarka samkvæmt 

enskum lögum. 

3.6. Þessir skilmálar og skilyrði kveða að fullu á um umfang skyldna okkar og ábyrgðar vegna veitingar 

JLR-þjónustunnar. Fyrir utan atriði sem skýrt er kveðið á um í skilmálunum og skilyrðunum eru 

engin skilyrði, ábyrgðir, yfirlýsingar eða aðrir skilmálar, beinir eða óbeinir, bindandi fyrir okkur. Öll 

skilyrði, ábyrgð, yfirlýsing eða aðrir skilmálar sem varða veitingu JLR-þjónustunnar sem gætu á 

annan hátt verið gefnir í skyn eða felldir inn í þessa skilmála og skilyrði, hvort sem er samkvæmt 

lögum, fordæmisrétti eða á annan hátt, eru útilokaðir að því marki sem lög heimila. 

 


